
Annotatsiya 

Ushbu maqolada sut-goʻsht mahsulotlari ishlab chiqishning iqtisodiy 

samaradorligiga taʼsir etuvchi omillar va uning samaradorligini oshirish yoʻllari tahlil 

qilingan. Oʻzbekiston Respublikasida va shu jumladan, Qashqadaryo viloyati xoʻjalik 

yurituvchi dehqon va fermer xoʻjaliklarda sut-goʻsht mahsulotlari bilan 

taʼminlanganlik darajasi va aholini chorvachilik mahsulotlari bilan taʼminlash 

yoʻnalishlari ochib berilgan 

Kalit soʻzlar: qayta ishlash, innovatsion rivojlanish, innovatsion 

yondashuv,qishloq xoʻjaligi, sut, goʻsht, mahsulotlar, ishlab chiqish, samaradorlik, 

yem-xashak bazasi, chorvachilik. 

Аннотация 

В статье анализируются факторы, влияющие на экономическую 

эффективность производства молочной и мясной продукции, и пути повышения 

ее эффективности. Раскрываются уровень обеспеченности фермеров и 

скотоводов Республики Узбекистан, в том числе Кашкадарьинской области, 

молочной и мясной продукцией, а также направления обеспечения населения 

продуктами животноводства. 

Ключевые слова: переработка, инновационное развитие, инновационный 

подход, сельское хозяйство, молоко, молочные продукты, развитие, 

эффективность, кормовая база, животноводство. 

Abstract 

The article analyzes the factors influencing the economic efficiency of dairy and 

meat production and ways to improve its efficiency. The level of provision of farmers 

and cattle breeders of the Republic of Uzbekistan, including the Kashkadarya region, 

with dairy and meat products, as well as the directions of providing the population with 

livestock products are disclosed. 

Keywords: processing, innovative development, innovative approach, 

agriculture, milk, milk, products, development, efficiency, feed base, livestock 

KIRISH 

Respublikamizda Yangi Oʻzbekiston qishloq xoʻjaligi dehqonchiligini 

innovatsion asosda jadal rivojlantirishni taʼminlashda “2022-2026 yillarga 

moʻljallangan yangi Oʻzbekistonning taraqqiyot strategiyasi”da belgilab berilgan 

“qishloq xoʻjaligini ilmiy asosda intensiv rivojlantirish orqali dehqon va fermerlar 

daromadini kamida ikki barobar oshirish, qishloq xoʻjaligining yillik oʻsishini kamida 

5% ga yetkazish” vazifani ijrosini taʼminlashda qishloq xoʻjaligi dehqonchiligini 

innovatsion asosda rivojlantirishda milliy dehqonchilik innovatsion tizimini, 

shuningdek innovatsion klasterlarni shakllantirish, hududlar xususiyatini hisobga olib, 

sohani davlat tomonidan qoʻllab-quvvatlash hamda innovatsion asosda taraqqiyotining 

konseptual yoʻnalishlarini belgilab olish kabi muammolarni hal qilish boʻyicha ilmiy 

tadqiqot ishlarini amalga oshirishni taqozo etmoqda.  

ADABIYOTLAR SHARHI 

Goʻsht-sut mahsulotlarini yetishtirish samaradorligini oshirishda yangi 

innovatsiyalardan samarali foydalanish va rivojlantirish masalasi mamlakatimiz va 

xorij argo-iqtisodchi olimlari tomonidan atroflicha oʻrganilgan. Xususan, 

mamlakatimiz olimlaridan N.S.Bazarov [1], U.I.Isanov [2], T.S.Mallaboyev [3], 

S.Mexmanov [4] lar tomonidan bajarilgan ilmiy-tadqiqotlar natijasida ishlab chiqilgan 

taklif va tavsiyalar sohada sut-goʻsht   mahsulotlari yetishtirishni koʻpaytirish hamda 

tarmoq samaradorligini oshirishda muhim nazariy va uslubiy qoʻllanma sifatida xizmat 

qilyapti. Lekin, ushbu ilmiy-tadqiqot ishlarida samaradorlik alohida goʻsht va sut 

tarmogʻi bilan bogʻlangan holda toʻliq oʻrganilmagan. Bozor iqtisodiyoti sharoitida 

goʻsht va sut ishlab chiqarishning samaradorligini oshirish yangi usullardan toʻliq 

foydalanmaslik mukammal faoliyatisiz toʻliq boʻlmaydi. 

METODOLOGIYA 

Mintaqada chorvachilik sohasini rivojlantirishda qishloq xoʻjaligida investitsiya 

samaradorligiga taʼsir etuvchi omillarning oʻziga xos boʻlgan asosiy xususiyatlarini 

asoslab berish, uning iqtisodiy samaradorligini oshirish doir tahlilida induksiya va 

deduksiya, tizimli tahlil, qiyosiy tahlil etish, jadval va grafiklar usullaridan foydalanildi 

va  taklif va tavsiyalar ishlab chiqish bugungi kunning dolzarb masalalaridan sanaladi. 

TAHLIL VA NATIJALAR 

Chorvachilik sohasidagi mahsulotlar ishlab chiqarish hajmini va undagi 

oʻzgarishlarni infratuzilma xizmatlari koʻrsatishni hisobga olgan holda tadqiq qilish 

borasida koʻplab yondashuvlar amalga oshirilmoqda. Maʼlumotlarga koʻra, «2050-

yilga borib, jahon aholisi 9.1 mlrd. kishiga yetishi mumkin. Bunda jahon aholisining 

goʻsht va sut-goʻsht mahsulotlariga boʻlgan talabi hozirgi kunga nisbatan 2,5-3,0 

barobarga ortishi kutilmoqda». Bu esa oʻz navbatida chorvachilik mahsulotlarini ishlab 

chiqarishga boʻlgan talabni kuchaytiradi. 

Gusht-sut mahsulotlari ishlab chiqarishning samaradorligini oshirishni 

takomillashtirish, oʻrtacha koʻrsatkichlar orqali kompleks tahlil qilish yuzasidan qator 

ilmiy izlanishlar, jumladan, tizimli yondashuvni takomillashtirish hisobiga 

chorvachilik sohasini intensiv rivojlantirishni baholash, goʻsht-sut mahsulotlarining 

hajmini va sifatini hamda raqobatbardoshligini koʻp omilli tahlil qilish boʻyicha keng 

koʻlamli ilmiy tadqiqot ishlari olib borilmoqda. Hozirgi kunda jahon goʻsht-sut 

mahsulotlari ishlab chiqish va unda tizimli iqtisodiy-statistik tahlil usullarini qoʻllash, 

goʻsht-sut mahsulotlari  ishlab chiqarishni rivojlantirishga taʼsir etuvchi omillarni 

baholashda va prognozlarini ishlab chiqish ustuvor ilmiy yoʻnalishlardan biri 

hisoblanadi.  

Gusht-sut mahsulotlarini yetishtirishdagi mavqeyi yildan-yilga oshib bormoqda. 

Shu bilan birga, chorvachilik tarmogʻida jamoa chorvachilik fermalari, hissadorlik 

jamiyatlari va xususiy chorvachilik fermalari, shirkat xoʻjaliklari ham faoliyat 

yuritishmoqda. Shirkat xoʻjaliklari asosan bugungi kunda faqatgina qorakoʻlchilik 

sohasida saqlanib turibdi. 

Tarkibiy oʻzgarishlar eng avvalo yalpi ichki mahsulot tarkibida qishloq xoʻjaligi 

tarmogʻi salmogʻi kamayib borishida kuzatiladi. Jumladan respublika boʻyicha yalpi 

ichki mahsulot tarkibida qishloq xoʻjaligi tarmogʻi salmogʻi soʻnggi 5 yil davomida 

26,6 foizdan 19,4 foizga kamayganligini kuzatish mumkin. Shunday holat 

Qashqadaryo viloyatida ham yuz bermoqda, yaʼni viloyat hududiy ichki mahsuloti 

(HIM) tarkibida qishloq xoʻjaligi salmogʻi respublika koʻrsatkichiga qaraganda bir 

qadar yuqori boʻlsada, muttasil kamayib borish yoʻnalishidagi oʻzgarish yuz 

berayotganligini iqtisodiy qonuniyat sifatida qabul qilish lozim. Bu vaziyat mamlakat 

va shuningdek viloyat iqtisodiyoti rivojlanishining qishloq xoʻjaligi tarmogʻiga 

bogʻliqligi darajasi kamayib borishidan dalolat bermoqda. 

Viloyatda qoramolchilik naslchilik xoʻjaliklarida bir bosh sigirdan 2020-yilda 

oʻrtacha1 860 litr sut sogʻib olingan boʻlsa, 2024-yilga kelib 2210 litrga oshgan 

boʻlsada, mahsuldorlik darajasi nihoyatda past va naslchilik tofasiga xos boʻlmagan 

holat kuzatiladi.  

Yuqoridagilardan xulosa qiladigan boʻlsak, mamlakatimiz aholisining sut va sut 

mahsulotlariga boʻlgan ehtiyojini qondirish, asosan xususiy tarmoq vakillari 

hisoblangan dehqon va fermer xoʻjaliklarini rivojlantirish tadbirlariga bevosita bogʻliq 

boʻlib, bu oʻz navbatida chorva mollari mahsuldorligini oshirish, mustahkam ozuqa 

bazasini yaratish, xizmat koʻrsatishni sifat jihatdan yaxshilash va tayyor mahsulotlar 

ishlab chiqarishni keng yoʻlga qoʻyish orqali har shartli chorva moli va har 100 gektar 

qishloq xoʻjaligi yer maydoni hisobiga mahsulot ishlab chiqarish va daromad olish 

miqdorini oshirishni taqozo qiladi. 

Respublikada har bir sigirdan oʻrtacha sogʻiladigan sutni 8000 

kilogrammga yetkazilsa, bosh sonini oshirmasdan turib ham sut -goʻshtga 

boʻlgan aholining meʼyoriy talabni qondirish mumkin boʻladi. Bu esa, oʻz 

navbatida goʻsht va sut mahsulotlari importini kamaytirish imkonini beradi. 

Ayni paytda sigirlarning 8000 kilogrammlik sut mahsuldorligi respublikamizda 

real imkoniyat hisoblanadi.    

Chorvachilik yoʻnalishidagi fermer xoʻjaliklarining samaradorlik koʻrsatkichlari 

yildan-yilga yaxshilanib borayotgan boʻlsada, goʻsht va sut yetishtirishda hajm 

koʻrsatkichlariga erishish mol bosh sonini koʻpaytirish emas, balki mahsuldorlik 

darajasini oshirish hisobiga amalga oshirilishi lozim. Bu boradagi raqamlar viloyat 

boʻyicha sigirlar sut mahsuldorligi juda pastligini koʻrsatmoqda (1-jadval). 

Masalan, viloyat boʻyicha 2020-yilda bir sigirdan barcha toifadagi xoʻjaliklarda 

2436 kilogrammdan sut sogʻib olingan boʻlsa, bu koʻrsatkich fermer xoʻjaliklarida atigi 

2514 kilogrammni tashkil etgan, bu oʻrtacha bir sigirdan kuniga 5 litrdan sut sogʻib 

olingan degani. Taqqoslash oʻrnida yaxshi mahalliy echki zotlari kuniga 7-8 litr sut 

berishini keltirib oʻtish joiz. Dehqon xoʻjaliklari koʻrsatkichlari bir qadar yuqori 

boʻlsada, respublikamizdagi mavjud sharoitlarda (qoramollar zoti, yem-xashak 

taʼminoti, toʻplangan tajribalar, mutaxassislar malakasi va tarmoq doirasidagi 

intellektual salohiyat) olinishi mumkin boʻlgan sut mahsuldorligidan eng kamida 2-

2,5-marta pastroqni tashkil etadi.  

1-jadval 

Qashqadaryo viloyatida barcha toifadagi xoʻjaliklarda sigirlar  

sut mahsuldorligi oʻzgarishi dinamikasi1 

(ming. kg) 

Koʻrsatkichlar 
Barcha toifadagi 

xoʻjaliklarda 

Dehqon 

xoʻjaliklarida 

Fermer 

xoʻjaliklarida 

2020-yil 2436 2493 2141 

2021-yil 2491 2577 2250 

2022-yil 2538 3652 2595 

2023-yil 3571 3705 2574 

2024-yil 3594 3647 2569 

2024-yilda 2020-yilga 

nisbatan, (%) 
147,5 146,3 119,9 

 

Chorva mollari mahsuldorligi pastligi asosan chorva mollarining aksariyati 

mahalliy past mahsuldor zotlar ekanligi bilan izohlanadi. Shu boisdan ham naslli 

chorva mollar genofondini kengaytirish va yangi sermahsul zotlarni 

takomillashtirishda naslchilik xoʻjaliklari alohida oʻrin tutadi. Ammo, yaqin tarixda 

qoramolchilik fermalarini xususiylashtirish davrida naslchilik zavodlari, xoʻjaliklari va 

naslchilik fermalari xususiy tarmoqqa oʻtib ketdi va keyinchalik ularni ushlab turish 

qiyinligi tufayli xususiy mulkdorlar tomonidan sotib yuborildi.  

Bugungi kunga kelib Qashqadaryo viloyatida 16 ta qoramolchilik yoʻnalishida 

naslchilik toifasidagi xoʻjaliklari faoliyat olib borayotgan boʻlib, ushbu xoʻjaliklarda 

ham sigirlar sut mahsuldorlik juda pastligicha qolmoqda .  

Viloyatda qoramolchilik naslchilik xoʻjaliklarida bir bosh sigirdan 2020-yilda 

oʻrtacha1 860 litr sut sogʻib olingan boʻlsa, 2024-yilga kelib 2210 litrga oshgan 

boʻlsada, mahsuldorlik darajasi nihoyatda past va naslchilik tofasiga xos boʻlmagan 

holat kuzatiladi.  

XULOSA VA TAKLIFLAR 

Yuqoridagilardan xulosa qiladigan boʻlsak, mamlakatimiz aholisining sut va sut 

mahsulotlariga boʻlgan ehtiyojini qondirish, asosan xususiy tarmoq vakillari 

hisoblangan dehqon va fermer xoʻjaliklarini rivojlantirish tadbirlariga bevosita bogʻliq 

boʻlib, bu oʻz navbatida chorva mollari mahsuldorligini oshirish, mustahkam ozuqa 

bazasini yaratish, xizmat koʻrsatishni sifat jihatdan yaxshilash va tayyor mahsulotlar 

ishlab chiqarishni keng yoʻlga qoʻyish orqali har shartli chorva moli va har 100 gektar 

qishloq xoʻjaligi yer maydoni hisobiga mahsulot ishlab chiqarish va daromad olish 

miqdorini oshirishni taqozo qiladi. 

 
1 Manba: Oʻzbekiston Respublikasi Prezidenti huzuridagi  Statistika agentligi maʼlumotlari asosida ishlab chiqilgan. 

Maʼlumki, chorvachilik xoʻjaliklarida mahsulot ishlab chiqarish samaradorligini 

oshirishning asosiy omillaridan biri -ozuqa bazasini mustahkamlash hisoblanadi. 

Lekin, fermer xoʻjaliklarida yem-xashak ekinlari salmogʻi keskin kamaymoqda. 

Hozirgi kunda Qashqadaryo viloyatining ayrim fermer xoʻjaliklarida ozuqabop 

ekin maydonlarining har gektaridan 10-12 tonnadan ozuqa birligi miqdoridagi yem-

xashak yigʻishtirib olishmoqda. Bunda quyidagi tarkibda ozuqa ekinlarini 

joylashtirilmoqda: oktabr oyida oraliq ekinlar (arpa-suli-tretikale-noʻxat-aralashmasi) 

ekib, may oyining 2 oʻn kunligida gektaridan 300-350 sentnerdan donli senaj, 1-iyunga 

qadar oraliq ekin oʻrniga silos uchun makkajoʻxori ekib, 300 sentnerdan hosil olmoqda. 

Gektaridan ikki marotaba yigʻib olingan hosil 15-16 tonnaga yetadi va bunday 

tajribalarni kengaytirish lozim. 

Chorvachilikda mahsuldorlik darajasini oshirishdagi asosiy omillardan biri 

sifatida tarmoqda mustahkam ozuqa bazasini yaratish lozim. Bunda bizning 

nazarimizda quyidagi muammolarga yechim topish kerak. Jumladan:  

Sut-goʻsht yoʻnalishidagi chorvachilikni rivojlantirishda dehqon va fermer 

xoʻjaliklarini naslli chorva mollari va moddiy-texnika vositalar bilan taʼminlash 

masalasiga alohida eʼtibor berish lozim. 

Sohadagi muammolar yem-xashak yetishmasligi, ozuqabop ekinlar maydonlari 

chegaralanganligi, qishloq xoʻjalik texnikalari shu jumladan, chorvachilik uchun mini 

traktorlar va texnologik uskunalar yetishmasligi bilan ham izohlanadi.  

Tahlillar koʻrsatishicha, hozirgi paytda sut-goʻsht mahsulotining sezilarli qismi 

isteʼmolchilarga yetib bormasdan buzilib qolishi, qayta ishlash jarayonida va saqlash 

tizimidagi texnik va texnologik, tashkiliy va iqtisodiy nomutanosibliklar sababli roʻy 

bermoqda.  

Bugungi kunda sut-goʻsht bozorini rivojlantirish oldida turgan yaqin kelajakdagi 

masala bu ichki bozor toʻkinligini taʼmin etish boʻlib, asosiy eʼtibor isteʼmolchilarni 

importning oʻrnini bosadigan mahsulotlar bilan taʼminlashga qaratilishi lozim. 

Mamlakat aholisining sut va goʻsht mahsulotlari bilan tibbiy meʼyorlar darajasida 

taʼminlanishi birinchi navbatda chorva hayvonlarining bosh sonini mavjud yem-

xashak yetishtirish imkoniyatlari darajasida barqarorlashtirish va ularning 

mahsuldorligini oshirishni talab etadi. 

